
Chal geet gaaye
Hum ik naya sa
Ik sur ho tera
Ik sur mera bansuri ho

Chal hum banaye
Kal ik naya sa
Ik lamha tera aur ik mera roshni ho

Rishton ne ki hai meethi guzaarish
Rishta likhenge hum naya

Mera yakeen tum ban gaye
Roshan huyi raat hain
Tufaan ka darr humko nahi
Ab toh tera saath hai
Leharon se kehdo
Taiyar hain hum

Ik zid hai teri, ik zid hai meri

Kehdo hawa se
Hum aa rahein hain
Ik pankh tera, ik pankh mera

Rishton ne ki hai meethi guzarish
Rishta likhenge hum naya

Oh o..
Aansu tera, hatheli meri
Sehna akele nahi
Uljhan teri, main jaan loon
Tu chaahe bole nahi

Jazba naya hai
Koshish nayi hai
Ik kadam tera, ik kadam mera

Mujhse shuru ho
Tujhse shuru ho
Ik safar tera, ik safar mera

Rishton ne ki hai meethi guzarish
Rishta likhenge hum naya..

